
Međunarodna saradnja 

Centralna izborna komisija Bosne i Hercegovine (CIK BiH) ima ključnu ulogu u jačanju 

međunarodne saradnje, čime doprinosi unapređenju izbornog procesa na globalnom nivou. 

Tokom godina, CIK BiH je ostvarila brojne važne kontakte i postigla značajne uspjehe na 

međunarodnoj sceni. 

Na godišnjoj konferenciji Udruženja evropskih izbornih zvaničnika (ACEEEO), koja je 2004. 

godine održana u Albaniji, CIK BiH je primljena u punopravno članstvo ove ugledne 

organizacije. Ovaj korak označio je početak intenzivnije međunarodne saradnje i omogućio 

CIK-u BiH da bude aktivni učesnik u važnim procesima u oblasti izbornog zakonodavstva i 

prakse. 

CIK BiH je imala čast i privilegiju da bude domaćin i predsjedavajuća 21. Godišnje 

konferencije ACEEEO, koja je održana u Sarajevu od 15. do 17. septembra 2012. godine. Tema 

konferencije bila je “Učešće ranjivih grupa u izbornim procesima: manjine i osobe sa 

invaliditetom”, što je omogućilo važnu platformu za razmjenu iskustava i prijedloga u cilju 

unapređenja inkluzivnosti i ravnopravnosti u izbornim procedurama. 

Osim toga, CIK BiH je bila aktivni učesnik i na 6. konferenciji Globalne izborne organizacije 

(GEO), koja je održana u Songdo International City, Incheon, Koreja, 14. oktobra 2013. godine. 

Tokom ove konferencije održana je Osnivačka skupština Svjetskog udruženja izbornih tijela 

(A-WEB), kojoj je prisustvovalo oko 450 zvaničnika iz 120 zemalja. CIK BiH je, kao ključni 

učesnik u procesu osnivanja A-WEB-a, izabrana u tročlani Odbor za nadzor i reviziju Svjetskog 

udurženja izbornih tijela, kojim je i predsjedavala. A-WEB ima značajnu ulogu u globalnoj 

razmjeni znanja i iskustava među izbornim tijelima širom svijeta.

 

Osnivačka skupština Svjetskog udruženja izbornih tijela (A-WEB) 

 

 

 



Centralna izborna komisija  BiH takođe njeguje čvrste bilateralne odnose sa sličnim 

institucijama u drugim državama. Kroz ove odnose, potpisani su brojni memorandumi o 

saradnji koji omogućavaju razmjenu stručnjaka, iskustava i najboljih praksi. Neki od 

najvažnijih memoranduma koje je CIK BiH potpisao uključuju: 

 

1. Izborna komisija Malezije – memorandum zaključen 09.01.2007. godine 

 

2. Komisija za utvrđivanje konflikta interesa Crne Gore – memorandum zaključen 

31.05.2007. godine 

 

3. Centralna izborna komisija Ruske Federacije – memorandum zaključen 02.10.2010. 

godine 

 

4. Komisija za odlučivanje o sukobu interesa Republike Hrvatske – memorandum 

zaključen 26.07.2011. godine  

 

5. Centralna izborna komisija Ukrajine – memorandum zaključen 15.09.2012. godine 

 

6. Vrhovno izborno vijeće Republike Turske – memorandum zaključen 01.06.2015. 

godine 

 

7. Izborna komisija Indije – memorandum zaključen 24.01.2017. godine  

 

8. Izborna komisija Albanije – memorandum zaključen 12.04.2018. godine 

 

9. Izborna komisija Bugarske – memorandum zaključen 07.10.2018. godine 

 

10. Centralna izborna komisija Gruzije – memorandum zaključen 27.03.2024. godine 

 

11. Stalno izborno tijelo Rumunije – memorandum zaključen 15.05.2024. godine 

 

12. Državni izborni ured Mađarske – memorandum zaključen 08.06.2024. godine  

 

Osim potpisivanja memoranduma, predstavnici CIK BiH redovno učestvuju u međunarodnim 

izbornim posmatračkim misijama te na mnogim međunarodnim konferencijama i seminarima, 

čime doprinosimo globalnom unapređenju izbornog sistema i praksi. 

Kroz ove aktivnosti, Centralna izborna komisija Bosne i Hercegovine nastavlja biti važan 

partner u međunarodnom forumu, doprinosi razmjeni znanja, jačanju demokratskih institucija 

i osiguravanju slobodnih i fer izbora na globalnom nivou. 

 


